
Монгол Улсын Их Хурлын 8 дахь удаагийн сонгуулиар байгуулагдсан 
Улсын Их Хурлын анхдугаар чуулганы Төсвийн байнгын хорооны 

2020 оны 7 дугаар сарын 07-ны өдөр /Мягмар гараг/-ийн 

хуралдааны товч тэмдэглэл


Улсын Их Хурлын гишүүн Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэйгээр хуралдаан 11 цаг 31 минутад Төрийн ордны “Жанжин Д.Сүхбаатар” танхимд эхлэв. 

 
Чөлөөтэй: Ц.Даваасүрэн, Б.Жавхлан, Ж.Мөнхбат, Д.Сумъяабазар.
Нэг.Төсвийн зарлагын хяналтын дэд хорооны бүрэлдэхүүний тухай 

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, Ё.Энхсайхан, референт С.Дунжидмаа, Г.Нарантуяа нар байлцав. 
Төсвийн зарлагын хяналтын дэд хорооны бүрэлдэхүүний тухай танилцуулгыг Улсын Их Хурлын гишүүн Б.Баттөмөр танилцуулав. 

Танилцуулгатай холбогдуулан Улсын Их Хурлын гишүүн С.Ганбаатар үг хэлэв. 
Улсын Их Хурлын гишүүн Д.Тогтохсүрэн Төсвийн зарлагын хяналтын дэд хорооны бүрэлдэхүүнд Улсын Их Хурлын гишүүн С.Ганбаатар, Г.Тэмүүлэн нарыг нэмж оруулах нь зүйтэй гэсэн горимын санал гаргав. 
Дээрх горимын саналтай холбогдуулан Улсын Их Хурлын гишүүн Б.Пүрэвдорж үг хэлэв. 

Монгол Улсын Их Хурлын чуулганы хуралдааны дэгийн тухай хуулийн 14.2-т заасны дагуу санал хураалтыг гар өргөж явуулав. 

Б.Баттөмөр: Улсын Их Хурлын гишүүн Д.Тогтохсүрэнгийн гаргасан, Төсвийн зарлагын хяналтын дэд хорооны бүрэлдэхүүнд Улсын Их Хурлын гишүүн С.Ганбаатарыг нэмж оруулах нь зүйтэй гэсэн горимын саналыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

  2


Бүгд:


14


85.7 хувийн саналаар дэмжигдлээ. 

Б.Баттөмөр: Улсын Их Хурлын гишүүн Д.Тогтохсүрэнгийн гаргасан, Төсвийн зарлагын хяналтын дэд хорооны бүрэлдэхүүнд Улсын Их Хурлын гишүүн Г.Тэмүүлэнг нэмж оруулах нь зүйтэй гэсэн горимын саналыг дэмжье гэсэн санал хураалт явуулъя. 

Зөвшөөрсөн:
14


Татгалзсан:

  1


Бүгд:


15


93.3 хувийн саналаар дэмжигдлээ. 
Б.Баттөмөр: Төсвийн зарлагын хяналтын дэд хороог Улсын Их Хурлын гишүүн Г.Амартүвшин, Ц.Анандбазар, Ж.Батжаргал, Ж.Батсуурь, Б.Баттөмөр, Х.Булгантуяа, Б.Пүрэвдорж, С.Ганбаатар, Г.Тэмүүлэн нарын бүрэлдэхүүнтэйгээр байгуулахыг дэмжье гэсэн санал хураалт явуулъя. 

Зөвшөөрсөн:
15

Татгалзсан:

  0

Бүгд:


15

100 хувийн саналаар дэмжигдлээ. 
Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 10 минут үргэлжилж, 19 гишүүнээс 14 гишүүн ирж, 73.7 хувийн ирцтэйгээр 11 цаг 41 минутад өндөрлөв.

Тэмдэглэлтэй танилцсан:


ХУРАЛДААН ДАРГАЛАГЧ,

УЛСЫН ИХ ХУРЛЫН ГИШҮҮН                                          Б.БАТТӨМӨР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА
МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ

ТӨСВИЙН БАЙНГЫН ХОРООНЫ 2020 ОНЫ 7 ДУГААР САРЫН 07-НЫ 
ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Б.Баттөмөр: Байнгын хорооны эрхэм гишүүдийн энэ өдрийн амар амгаланг айлтгая. Байнгын хорооны гишүүдийн олонх ирвэл зохих 19 гишүүнээс 13 буюу 68,4 хувийн ирцтэй байгаа учраас Төсвийн байнгын хорооны 2020 оны 7 дугаар сарын 07-ны өдрийн хуралдаан нээснийг мэдэгдье.
Монгол Улсын Их Хурлын чуулганы хуралдааны дэгийн тухай хуулийн 16.6-д заасны дагуу хуралдааны ирцийг танилцуулъя. Ирвэл зохих 19 гишүүнээс Амартүвшин ирсэн байна. Анандбазар ирсэн байна. Батсуурь ирсэн байна. 29 дүгээр тойрог Амартүвшин ирсэн байна. 4 дүгээр тойрог Анандбазар ирсэн байна. 12 дугаар тойрог Батсуурь ирсэн байна. 19 дүгээр тойрог Баттөмөр байна. 23 дугаар тойрог Булгантуяа байна. 20 дугаар тойрог Ганбаатар байна. 17 дугаар тойрог Мөнхбаатар байна. 26 дугаар тойрог Одонтуяа байна. 16 дугаар тойрог Пүрэвдорж байна. 5 дугаар тойрог Раднаасэд байна. 10 дугаар тойрог Тогтохсүрэн байна. 1 дүгээр тойрог Тэмүүлэн байна. 15 дугаар тойрог Ч.Хүрэлбаатар байна. 15 дугаар тойрог Чойжилсүрэн байна. 
Хүрэлцэн ирээгүй хүндэтгэн үзэх шалтгаантай хүрэлцэн ирээгүй гишүүдийг танилцуулъя. 14 дүгээр тойрог Батжаргал. 17 дугаар тойрог Даваасүрэн. 19 дүгээр тойрог Жавхлан. 1 дүгээр тойрог Мөнхбат. 28 дугаар тойрог Сумъяабазар. Батжаргал хүрэлцэн ирсэн байна. 
Төсвийн байнгын хорооны хуралдааны ирцийг танилцууллаа. Байнгын хорооны хуралдаанаар хэлэлцэх асуудлуудыг танилцуулъя. Хэлэлцэх асуудал нэг. Төсвийн зарлагын хяналтын дэд хорооны бүрэлдэхүүнийг батлах тухай. Хэлэлцэх асуудлаар саналтай гишүүн байна уу? Ганбаатар гишүүн. Ганбаатар гишүүнээр тасаллаа. Ганбаатар гишүүн.

С.Ганбаатар: Байнгын хорооны даргад танилцуулах 1 зүйл байна. Юу гэвэл Зарлагын дэд хороонд Төсвийн дэргэд хяналтын төсвийн зарлагын дэд хороо гэж байгаа. Энд би оръё гэж бичгээр одоо Улсын Их Хурлын даргад хандсан байгаа. Энэ хүсэлтийг минь хангаж өгч туслаач. 
Б.Баттөмөр: Уг асуудлыг хэлэлцэж эхлэхээр нь саналаа гаргаад явъя. Монгол Улсын Их Хурлын тухай хуулийн 28 дугаар зүйлийн 28.1-т Байнгын хорооны бүрэлдэхүүнд дараах дэд хороог байгуулж болох бөгөөд Төсвийн байнгын хороонд Төсвийн зарлагын дэд хороог байгуулж болно гэж заасны дагуу Төсвийн зарлагын хяналтын дэд хорооны бүрэлдэхүүнийг батлах тухай асуудлыг хэлэлцье. 
Монгол Улсын Их Хурлын тухай хуулийн 28 дугаар зүйлийн 28.5 дугаар хэсэгт дэд хорооны бүрэлдэхүүн зөвхөн харьяалах Байнгын хорооны гишүүд орох бөгөөд дэд хорооны бүрэлдэхүүний тоо нь тухайн Байнгын хорооны бүрэлдэхүүний тоо нь тухайн Байнгын хорооны гишүүдийн тооны ½-ээс илүүгүй байна гэж заасныг баримтлан Төсвийн байнгын хорооны Зарлагын дэд хорооны бүрэлдэхүүнд Ганибалын Амартүвшин, Цогт-Очирын Анандбазар, Жигжидийн Батжаргал, Жамбын Батсуурь, Баагаагийн Баттөмөр, Хүрэлбаатарын Булгантуяа, Мөнхчулууны Пүрэвдорж гэсэн Бөхчулууны Пүрэвдорж гэсэн ийм 7 хүнийг танилцуулж байна.
Төсвийн зарлагын хяналтын дэд хорооны бүрэлдэхүүний талаар танилцуулж дууслаа. Төсвийн зарлагын хяналтын дэд хорооны бүрэлдэхүүнтэй холбоотойгоор асуух асуулт асуух гишүүн байна уу? Байна. Ганбаатар гишүүн.
С.Ганбаатар: Хүсэлтийг хангасан. Байнгын хорооны даргад баярлалаа. Хүсэлтийг хангаж өгч тусална уу. 
Б.Баттөмөр: Тогтохсүрэн гишүүнд микрофон өгье. 

Д.Тогтохсүрэн: Ганбаатар гишүүн санал хэлж оръё гэж байгаа юм байна. Ганбаатар гишүүнийг дэмжиж байна. Тэгэхээр 8 гишүүн болчхоод байгаа юм байна. 8 гишүүн болохоор Төсвийн зарлагын дэд хороо чинь санал хураадаг. Ийм дэд хороо учраас ирц нь би 9 болговол яасан юм бэ гэж бодоод байна. Тэгээд Тэмүүлэн гишүүнийг энэ Байнгын хорооны гишүүнээс заавал байх учраас Тэмүүлэн гишүүнийг оруулаад ингээд 9 гишүүнтэй байвал яасан юм бэ. Цөөнхийн 2 гишүүн 2-лаа байгаа юм байна. Тэндээс мэдээж дарга нь болно. Цөөнхийн гишүүдээс дарга нь болно. Тийм учраас бол би Тэмүүлэн гишүүнийг оруулаад 9 гишүүнтэй болгоё гэсэн санал хэлж байна. 
Б.Баттөмөр: Пүрэвдорж гишүүн.
Б.Пүрэвдорж: Энэ нөгөө нэг Учралын толгойлсон ямар юм билээ нэг Байнгын хороо түр байнгын хороо, бишээ, Цахим бодлогын байнгын хороо 30 хэдэн хүнтэй болоод нэг ч удаа хуралдахгүй сүүлдээ би санал гаргаж байгаад хасуулаад дэд хороог тэгээд 10 хэдэн хүнтэй болоод тэгээд нэг хэдэн удаа хуралдаж асуудал шийдсэн юм. Тэгэхээр ер нь Их Хурлын гишүүд ингээд нэг ийм бүгдээрээ л ийм Байнгын хороонд орно гэдэг түр хороонд орно гэдэг. Тэгээд ирцдээ ордоггүй, алга болдог. Ийм учраас Ганбаатар гишүүний саналыг санал хурааж шийдье. Аль эсхүл Монгол ардын намын нэг гишүүнээ хасаад шийдье. Ийм л 2 саналтай байна. Тэгэхээр эхний санал буюу Ганбаатар гишүүнийг оруулах тухай асуудлаар санал хураалгаж өгнө үү гэж хурал даргалагчаас хүсэж байна. 
Б.Баттөмөр: Өмнө нь 9 байсан. Тэгээд сая Сайнхүүгийн Ганбаатар гишүүн өөрөө санал гаргасан байна. Тэгэхээр энэ санал хураалт явуулъя. Ганбаатар гишүүнийг Төсвийн зарлагын хяналтын хорооны бүрэлдэхүүнд оруулах, Ганбаатарыг. Дэмжье гэсэн томьёоллоор санал хураая. Гараа өргөе. Олонх нь болсон байна. 7. Энэ 2 дэмжээгүй л дээ бусад нь бол дэмжсэн. Бусад нь дэмжсэн. 14 гишүүн санал хураалтад оролцсоноос 12 нь дэмжсэн байна. 
Дараагийнх нь Ганзоригийн Тэмүүлэнг Төсвийн зарлагын хяналтын хорооны гишүүнд оруулъя гэсэн ийм томьёоллоор санал хураалт явуулъя. Ингээд 15 гишүүн оролцсоноос 14 нь дэмжиж ингэж шийдэгдсэн. Ингээд Төсвийн зарлагын хяналтын хороонд Ганибалын Амартүвшин, Цогт-Очирын Анандбазар, Жигжидийн Батжаргал, Жамбын Батсуурь, Баагаагийн Баттөмөр, Хүрэлбаатарын Булгантуяа, Бөхчулууны Пүрэвдорж, Сайнхүүгийн Ганбаатар, Ганзоригийн Тэмүүлэн гэсэн нарын бүрэлдэхүүнтэйгээр байгуулахыг дэмжье гэсэн томьёоллоор санал хураалт явуулъя. Тэмүүлэн. Хүрэлбаатар сайд дэмжихгүй байгаа юм уу? 100 хувийн саналаар. 15-аас 15. 100 хувийн саналаар санал дэмжигдлээ. 
Төсвийн зарлагын хяналтын дэд хорооны бүрэлдэхүүний талаар гарах санал, дүгнэлтийг чуулганы нэгдсэн хуралдаанд би өөрөө танилцуулъя. 
Байнгын хорооны хурлаар хэлэлцэх асуудал дууссан тул гишүүдэд баярлалаа. Хурал дууссаныг мэдэгдье. 
Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

